
CONJUGALIA PRECEPTA.

165
perare prudentibus, eorum sunt similes, qui in via
cecos ducere malunt, quam videntes et itineris peri-
tos sequi.

VIL. Non credunt mulieres Pasiphaen, cum regis
esset uxor, bovem adamasse : cum tamen videant quas-
dam, qua austeros et temperantes non ferunt, intem-
perantibus et libidinosis, veluti canibus quibusdam aut
hircis, libentius consuescere.

VIII. Qui ob imbecillitatem aut mollitiem non pos-
sunt insilire in equos, illos condocefaciunt ut se sub-
mittant ac ingeniculent : eodem modo quidam ductis
nobiliblis vel opulentis uxoribus, non sese meliores re-
digunt, sed illas deprimunt, ut humilibus facilius im-
perare possint : cum oportuerit, ut in equo, ratione ha-
bita magnitudinis dignitatisque in muliere, freno uti.

1X. Lunam videmus cum longe a Sole distat illu-
strem esse ac lucidam, obscurari autem cum ei appro-
pinquat : contra pudica mulier maxime cerni debet cum
Suo marito, eo autem absente domi se continere et
abscondi.

X. Non recte est ab Herodoto dictum, simul cum
tunica mulierem verecundiam exuere » qué enim casta
est, pbsita veste verecundiam ejus loco induit, maxi-
maque verecundia conjuges tessera maximi invicem
amoris utuntur,

XI. Sicut cum sumuntur duz consonze voces, cantus
graviori adscribitur : ita in familia recte instituta
omnes res geruntur quidem consensu conjugumr, viri
tamen vel imperium vel consilium elucet.

XII. Sol Aquilonem vicisse aliquando traditur. Cum
enim ventus adimere homini pallium vellet copioso
flatu, arctius hic id contraxit atque tenuit. Sole autem
post ventum calidis radiis eum urente, pre ®stu simul
cum pallio tunicam exuit. Hoc modo plurima agunt
mulieres : maritis vi luxum eripere conantibus repu-
gnant et irascuntur : placidis verbis suadentibus mis-
sum eum faciunt, mediocritatemque servant.

XIII. Cato senatu movit eum qui praesente filia os-
culatus erat uxorem : severius fortassis 2quo. Sed tamen
si est (ut profecto est) turpe, conjuges in prasentia
aliorum blandiri, osculari, et amplecti sese invicem :
qui non sit turpius coram aliis rixari et convicia mutua
Jjacere? Oportet igitur congressus et amplexus facere
occultos; et querimonia, admonitione et corrigendi
candore non uti manifestis et apertis.

XIV. Sicut speculum auro et gemmis ornatum nihil
valet, nisi similem exhibeat rebus imaginem : sic divitis
mulieris nullus est usus, vitam viro similem, mores-
que consonos non gerentis, Vitiosum cst speculum et

